Aku malas bagi dalil panjang panjang, tapi cukuplah aku lampirkan satu ayat dari Al quran yang mana ayat ini adalah ayat yang terpanjang dalam Al quran dari surah yang terpanjang iaitu Al baqarah, ayat 282 yang berbunyi:- 

“Wahai orang-orang yang beriman! Apabila kamu menjalankan sesuatu urusan dengan hutang piutang yang diberi tempoh hingga ke suatu masa yang tertentu, maka hendaklah kamu menulis (hutang dan masa bayarannya) itu. Dan hendaklah seorang penulis di antara kamu menulisnya dengan adil (benar). Dan janganlah seseorang penulis enggan menulis sebagaimana Allah telah mengajarkannya. Oleh itu, hendaklah ia menulis dan hendaklah orang yang berhutang itu merencanakan (isi surat hutang itu dengan jelas). Dan hendaklah ia bertaqwa kepada Allah Tuhannya, dan janganlah ia mengurangkan sesuatu pun dari hutang itu. Kemudian jika orang yang berhutang itu bodoh atau lemah atau ia sendiri tidak dapat hendak merencanakan (isi surat itu), maka hendaklah di rencanakan oleh walinya dengan adil (benar) dan hendaklah kamu mengadakan dua orang saksi lelaki dari kalangan kamu. Kemudian kalau tidak ada saksi dua orang lelaki, maka bolehlah, seorang lelaki dan dua orang perempuan dari orang-orang yang kamu setujui menjadi saksi, supaya jika yang seorang lupa dari saksi-saksi perempuan yang berdua itu maka dapat diingatkan oleh yang seorang lagi. Dan janganlah saksi-saksi itu enggan apabila mereka dipanggil menjadi saksi. Dan janganlah kamu jemu menulis perkara hutang yang bertempoh masanya itu, sama ada kecil atau besar jumlahnya. Yang demikian itu, lebih adil disisi Allah dan lebih membetulkan (menguatkan) keterangan saksi, dan juga lebih hampir kepada tidak menimbulkan keraguan kamu. Kecuali perkara itu mengenai perniagaan tunai yang kamu edarkan sesama sendiri, maka tiadalah salah jika kamu tidak menulisnya. Dan adakanlah saksi apabila kamu berjualbeli. Dan janganlah mana-mana jurutulis dan saksi itu disusahkan. Dan kalau kamu melakukan (apa yang dilarang itu), maka sesungguhnya yang demikian adalah perbuatan fasik (derhaka) yang ada pada kamu. Oleh itu hendaklah kamu bertaqwa kepada Allah dan (ingatlah), Allah (dengan keterangan ini) mengajar kamu dan Allah sentiasa Mengetahui akan tiap-tiap sesuatu.(Al baqarah, 282) 

******* 

Jadi, kepada korang yang nak bagi hutang kepada kawan kawan yang susah, jangan lagi bagi pinjam ikut cara orang yang takde ugama, takde tamadun.., iaitu bila kawan datang cerita happy ending dia nak bayar hutang kelak lalu terus korang cucuk duit kat bank dan kasi, tapi last last, korang jugak yang berdosa sebab maki dia hari hari.. 

Maka, ikutlah Al quran dalam semua urusan korang, bak kata orang PAS, jangan ambik ugama separuh separuh.., berhukumlah ikut islam, (dan aku tambah) memberi hutang juga ikut cara islam.. 

Jadi senang cerita, korang copy/paste surat yang aku tulis dalam tulisan condong kat bawah, patsekan pada microsoft world, print, photostat dan simpan sebagai panduan.. 


SURAT MEMBERI HUTANG MENGIKUT ISLAM 

Kita orang islam hendaklah beramal dengan apa yang terkandung dalam Al quran, (menolak ayat al quran akan menjadikan kita kafir..,) maka sesuai dengan firman Allah, dari surah Al baqarah ayat 282 yang memerintahkan supaya semua hutang ditulis tidak kira kecil atau besar jumlahnya, dan hendaklah ada dua orang saksi bagi pihak peminjam dan dua orang saksi dari pihak yang meminjam. Maka kerana Allah surat ini ditulis, dan kerana Allah saya memberi hutang dan kerana Allah juga kamu akan membayar hutang. 

Maka dengan ini saya (Nama Pemberi Hutang:____________________________) telah memberi kepada 
(Nama Penghutang:________________________________________) dan telah di saksikan oleh: 

Nama saksi sebelah pihak Pemberi hutang 1: 

Nama saksi sebelah pihak Pemberi hutang 2: 

Nama saksi sebelah pihak Penghutang 1: 

Nama saksi sebelah pihak Penghutang 2: 

dengan Jumlah pinjaman:RM_______, pada; (Tarikh Meminjam:_____________) dan akan di bayar selewat lewatnya pada: (Tarikh Bayar:_______________) 

Tandatangan semua saksi. 


Sesungguhnya, orang islam yang terbaik adalah yang membaca Al quran, mengamalkan dan menyebarkanya. 

Nota: Saksi sebaik baiknya adik beradik atau ibu bapa, lebih bagus orang yang berpengaruh seperti imam masjid, atau driver keretamayat, jika tiada saksi, dua orang sudah memadai..,
